
GAYYM GALA

@ Tirkmen yigdi Syragyn edermenligi hakyndaky rowayaty
0zbolusly uUytgedip, birneme basgacarak garalyp yazylan hekaya

~Asmandaky mahy-taban, tim-garanky gijede awuny antayan gum
pisiginin sap-sary gbérejine menzap, apet bolup, lowurdap
durdy. Taze awlanan saygagyn ganlyja etinden garnyny gd0zan
lahen, cal bori, gazan yaly kellesini 6n ayaklarynyn ustinde
goyup, godzini sizip yatyrdy. Yekemen gurdufi hemisekisi yaly
yliregi gysyardy. Elmydama dolan aya g6zi disende ony tukatlyk
basmarlayardy. Ol munufn name licin beyle bolyandygyna duslnip
bilmeyardi. Dogrusy beyle zatlary seljerip, bowrine din salyp
yorer yaly onda an-payhas hem yokdy. 0l adamdan 06zge ahli
janly-jandarlara mahsuslykda dine duygy hem-de usik bilen
yasayardy.

Yéne diisiinse-de diisiinmese-de, asman kamary mahy-tabana dénende
bagryny myncgalap, owmac¢ edip gelyan ylrekgysmanyn onun tutus
durkuny diyrmegi bilen diyrlap holtumyna alyandygy hakdy.
Seyle pursatlar ol edil su wagtkysy dek, garysyny yassanyardy-
da, gazan yaly mahnet calbasyny 6n penjelerinin Ustine taslap,
gozini suzlip yatyardy. Sol bolup yatysyna-da ol kimdir birini
seylebir goresi gelip, seylebir kiysap ugrayardy. Has takygy,
“kimdir birini” hem dal-de, zemin yilzinde yeke-tak
yurekdesinin yanyna gelmegini, calbasyny sypalap, 0zinin
godeksi, emma welin, seylebir yssy, seylebir mahriban sesi
bilen “Calbasym, diyyan-a!” diyip pysyrdamagyny islap
baslayardy. Onson eger seyle pursatlar yekemen boérinin yhlasy
gowsup, bir yerden ylirekdesi c¢ykyp, gelip, yanjagazynda
otursa, calbasyna elini goyup, gddeksi mahirli sozleri
himirdap baslasa, ony gemiryan tukatlyk hem bir yerlere sumat

bolyan yalydy.

Yekemen bérinifi uzak beydip yatmaga takaty yetmedi. Dikeldi-
de, hol alysda ysyklary gorinyan kiren oba tarap senkildap
ugrady. Onun bahymrak durkuny dolduryan tukatlykdan saplanasy
gelyardi. Birsellem senkildap yoéraninden sonra mojek, obanyn
bari cetindaki cage alanynyn Ustine c¢ykdy. Semalyn oba
tarapdan owilsyandigi sebapli, kiiren obanyn itleri onun ysyny
almadylar. Yéne assaja semalyfi akymlary bilen gelen, obanyd
dirli-dimen dirisde yslary onun juda syzgyr tumsugyna hapylap
urdy. Sol garym-gatym yslaryn arasyndan hem onufn duygur burny
ylirekdesinin ysyny saylap tapdy. Sol yslar bilen bir wagtda-da
onun gulagyna sadyyana goh esidildi. Ol yyrtyjy seresaplylygy
bilen, awuny atymyna alanda edisi yaly, bukdaklap, alanyn
ustine c¢ykdy-da, koz deyin yanyp duran go6zlerini oba dikdi.
Goren zatlary ony gen galdyrdy. Oba bu gin hemisekisi yaly
daldi.

Dogrusy, dunderilen, apet gazanlara calym edyan, dasyna ak
kece tutulan, gimmez oyler oOnkiusi dek, obanyn ortarasyndaky
uly meydancanyn dasyna, gurlus toyuna uysen oguz begleri
deyin, egele bolup durdylar. Ofkisi yaly meydancanyf
ortarasynda hem hi¢ wagt sonmeyan, keramatly Kin Hudayy,
Yagsylygyn we Yagtylygyf Yaradyjysy-Mahur Hudayyfi, Ahura-
Mazdanyn mukaddes ody yanyp durdy. Emma Mukaddes Alawyn yanysy
has Uytgesik, belentdendi.

0dun dasynda-da gyrmyzy geyimli, lowurdap yanyp duran gayys
adikli, silkme telpekli syrdam-syrdam yas yigitler biri-biri
bilen sazlasykly pyrlanyp, bokiusip tasin-tasin hereketler
edyardiler. Olar jemi kyrk sanydylar. Ahlisi hem den
sazlasykly hereketler bilen, yarym yapyrylyp, c¢ep ellerini
doslerinin ustinde goyup, sag ellerini gyra, yzlygyna tutup,
dahedem-dessemlap odufh dasynda aylanyardylar. Olar her gezek
ayaklaryny yere “patladyp” uranlarynda hem “kist-kist” diysip
gygyrysyardylar. Yigitler her sapar ayaklaryny yere
uranlarynda-da, ortada yanyan alaw sandyrap, ondan goterilyan
ucgunlar car yana sycrayardy. Onson gownine bolmasa, ortada
yanyan otdan dal-de, yigitlerin dabanynyn astyndan ucggun
sowrulyan yaly bolyardy. Yigitler iki gezek “kiist-kiist”



diysip, biri-birine gop berip, yer depenlerinden sonra, uclnji
gezek, hemmesi birden, den hereket bilen, yokarlygyna
bokyardiler-de, howada 0z daslaryndan aylanyp, “kist depdi”
diyip, batly gygyryp, ayaklaryny yere uryardylar. Sonda hem
kyrk sany gujurly ayagyn bir pursatda yere urulmagyndan yana
yer goduklap, Mukaddes Alaw az-kem yokarlygyna towsup gidyan
yaly bolyardy. Onson yene-de ahli hereket tazeden baslanyardy.
Daslaryna lysen mahelle bolsa capak carpyp, olaryn “hahini”
yetiryardi.

Kyrk yigdin her bir hereketini sypdyrman yzarlap baslan cal
bori sahel salymdan olaryn arasyndan 06z ylrekdesini tanady. Ol
hem kyrk yigit bilen den hereket edip, Mukaddes Alawyn dasynda
raks oynayardy. Yirekdesini tananyndan sofira mdjek galan ahli
adamlara uns bermegini bes etdi-de, go6zini ayyrman dife sona
seredip baslady. Kyrk yigdin sowes raksy esli wagt dowam etdi.
Hatda nace c¢ydamly, sabyrly bolsa-da olary yzarlap yatan
yekemen gurt hem yadap gitdi. Emma kyrk yigit welin, goéwnune
bolmasa demirden yasalan yalydylar. Sowes raksy uzaga
cekdigice olar gayta has beter bat alyp, hereketleri has hem
yygjamlasyardy. Yadap togtamakdan gecen, Mukaddes Alawyn
dasyndan her gezek aylananlaryndan son ol kyrk yigit, gownine
bolmasa has belende bokyane menzeyardiler. Olaryn raksy yene-
de bir sellem dowam etse olar, bokislerini guyc¢lendirip,
yyldyzlardan doly garanky syyalyga tarap, ucup gidayjek
yalydylar.

Cal yekemen yadanyndan sof hem esli salym kyrk yigdi synlady.
Emma olar togtar yerde togtamandyklary sebapli, bu yagday
mojegifi yilregine diisip baslady.Yirekdesinif 6zini yene-de
tukatlyk basmarlayandygyny duymagyn deregine, odun dasynda
Uzniuksiz towsup, pyrlanyp yormegine gahary gelen bori, hacan-
da ukuda yatan wagty bire dislande edisi dek, bogazyndan
gaynadyp, assaja hynrandy. Birdenem 0zinin name {c¢in beyle
edyandigine hem disinman, tumsugyny mahy-tabana tarap owlrdi-
de, narazy ahende uzyn-uzyn uwlap goyberdi. Bada-badam onun
sesine ses gosup, niredir bir alyslardanam-alyslarda, edil
onun o©0zuninki deyin, narazy “uwwuldylar” esidildi. “Bu
jelegaylarda menden basga-da yalnyzlyk basmarlayan bori bar



yaly-la!” diyip genirgenyan dek, mdjek sesini tapba kesip,
“uwwuldylaryn” gelen tarapyna tinkesini dikdi. Ol bu
hereketini oOligsi slUytrenk timlikde namedir bir zady saygarmak
ucin hem etmedi-de, yOne, endigine gora edaydi. Sol pille-de
ylla, uly bir hezillikden galyp baryan yaly, obanyn itleri
¢ol-beyewanyn moéjeklerinin “uwwuldysyna” inini tikeneklediji
yogyn sesleri bilen dyrip, jogap berip ugradylar. Mojek
itlerifi Gyrmesini halamady. Yankysy yaly, ydne janagyryly
hynranyp, oba garsy garady. Itlerin 6zini gormeyandiklarini
bilse-de, olardan 6zunin jinnek yalyjak hem cekinmeyandigini
gorkezmekci bolyan dek, yene-de dolan aya garsy tumsugyny
uzatdy-da uzyn-uzyn uwlady. Mojek “uwwuldysynyn” obanyn
yakynjagyndan c¢ykandygyny esiden itler, o6zlerinin
asgerilmeyandigine bolmajysyny boldular. Ala-zenzele bolsup,
uyriusip, kowgum tutup, c¢al yekemenin duran alafnyna tarap
gaytdylar.

Mojek gorkmady. Gayta gersinin tuyleri syh-syh bolup
dikeldiler-de, ol enceme mynasyp garsydasynyn bogazyny ceynan
gyyaklaryny syrtardyp, hynrandy. Sonam misli 0Oziine tarap
topulyp gaydan kopek siiriisi dal-de, wehimden yana ankasy asan
keyikler yaly, awman-alnasaman, yeflsesini tunnertdi-de, ay
sohlesi zerarly sarymtyl bolan garankylygyn jlmmisine garsy
senkildap gitdi. Anyrdan ala-hasyrdy bolsup gelen kopekler
bolsa alanyn lstinden dine cal yekemenin ysyny tapdylar. Emma
hi¢ hacan bir zada kelle gyzdyryp, gorayan zatlaryny taslap
gitmeyan hasiyetli janawerler mojegin yzyndan kowmadylar.
“Cal, gelmdge het edaymegin! Ozinden heder edyandir 6ytme,
ayawlymy taslap bilmeyarin, yogsa senin bilen yekme-yeke hem
tayyar!” diyyan dek, gijanin icinde ap-ak bolup, akjaryp
gorinyan, dayaw tirkmen kopeklerinin her haysy, cal yekemenin
yzyndan haybatly lyrisdiler-de, oba dondiler.

Gowni galan mojek bolsa sol gidisine esli yorap, 0z sirenine
yetdi. SlUrenin agzyna gec¢ip narazy suyndi. Garny dokdy. Emma
ukusy welin, tutmayardy. Sol ilkibasdakysy yaly, gézlerini
yumjukladyp, esli wagt yatdy. Onyanca hol allaowarrada galan
oba tarapdan tasap gaydan semal, yarygije bolandygyny aydyp
gygyrysyan horazlaryn sesinifi ysgynyny alyp, onufn gulagyna



yetirdi. Sol wagtam mdéjek o6zem disinman namedir bir zady
syzyp, lanna yerinden galdy-da, howany uzyn-uzyn ysgady.
Namanin ysyny alandygyna disinjek bolyan yaly, yeke pursat
donnara-dasa owrudlip durdy. Birdenem tumsugyny o6ne tarap
uzatdy-da, ses-selemsiz 6ne okduryldy. Badyna sireninin onAlni
gabsayan sazaklykdan c¢ykany hem soldy welin, onun siireni
yerlesyan sazakly oyun ustine howala bolup duran, beyik
bolmasa-da pes hem dal, gum depesinin anyrsyndan bir disniksiz
gara towsup yokarlygyna bokdi-de, cal yekemenin lstine 6zlni
zyndy. Bat bilen yokardan disiisine-de, garbap ony caga basdy.
Emma cal yekemenin gliyji yone-mone guy¢ daldi. Ol bogazyna
agyz salyp, bir silkende dayaw saygagy gersine zynyardy. Sol
yuki bilen hem eger gerek bolsa, onlarca menzili saginman,
saklanman, ylgawuny ulytgetman, bozman gecip bilyardi. Sona
gora-de cal bori, gersine hopba bolup, 6zini yer bagyrtladan
garany bir silkinende arkasyndan ayyrdy-da, almaz yaly kesgir
dislerini syrtardyp, Ozune hujum etmage het eden dusniksiz
suduryn bogazyna tarap anini hatap yaly acdy. Onun bolsy bir
demde disniksiz suduryn bogazyny ceynarli gorindi. Emma modjek
in barkisi ony dislemedi hem. Gerek bolsa gus yumurtgasyny
ynjytman, goterip bilyan, emayly ani bilen disniksiz suduryn
c¢igninden, wawwasy bar yaly assaja gysdy-da, mahnet cal
kellesini suduryn boynuna, aninin asagyna suykesdirdi.

—Cal basym, diyyan-a! Wagty bilen yanyna gelmandigim dcin,
menden gaty gOrip gaydaydyn oydyan?! Seylemi, c¢al basym!-
diyip, cal yekemenin gujlikliginden bari gulagyna sinip giden,
godeksi yone mahriban owazy bilen disniksiz sudur dillendi.
Arzyly maksadyna yeten méjek, boynundan gujaklayan ellerden
sypmakcy bolyan dek, gocak kellesi bilen bir-iki sapar suduryn
kiikregine yuwasja hitiletdi. Cym-gyzyl dilini c¢ykaryp, suduryn
yuzini yalasdyrdy. Tumsugyny uzadyp, ellerini ysgasdyrdy.
Sonda-da c¢al borinin gowniine bolmasa, gujuklikde 0zline geci
derisinden tikilen yanlykdan, geci suydini berip, emdiren
ellerden henizem slydun siyjumtik-yagjymak ysy gelyan yaly
boldy. Sudur bolsa nenensi kuwwatly bolsa-da, islendik
garsydasa sagynman topulyp bilyan, garadangaytmaz, apet
yekemenin goéwresine hem-de hyrsyz kesbine gelismeyan yalynjan



glijuksiremesine ahmiyet berman ona bir zatlar girrin beryardi.

—Cal basym, sen bilyanmi, biz yigitler bilen seyle bir raks
oynadyk, seylebir raks oynadyk welin, hiy goyaygyn! Megerem,
entek Keramatly Kin Hudayy, Ahura Mazda asmany hem zemini,
topragy hem suwy, ynsany hem mO0jegi yaradaly bari, bizin
dabimize-dessurymyza dasunman, “DAH!”diyen sowes
cakylygymyzdan ugur alyp, kese yurtlularyn “Dahler” diyip
atlandyryan, killi Oguz ilini doredeli bari, Mukaddes Alawyn
dasynda, Diyp babamyz Oguz han dowrinde doredilen, gdzbasyny
Kok babamyz Dib Yabgudan alyp gaydyan séwes raksyny, galyf
oguz yigitlerinin hic¢ haysy beydip, seylekin onaryp, oynan dal
bolsa gerek! Sen bir sered-a, sen bir gdéren bolsadyn!

Sudur 6z gurrun beryan zadyna josup, yerinden tarsa turdy-da,
mojege gorkezmekg¢i bolyan yaly, garankylykda tozan turzup,
birki sapar “kistdepdi” depdi, Son yene-de c¢al yekemenin
gapdalyna gecip oturdy:

-Gyzlarymyzyn bize bakyslaryny dagy goren bolsadyn! Husun
basyfidan ucardy. Bu giin, Now Ruz-T&ze Gin ahyry! Yagtylygyfi
hem Yagsylygyfi Yaradyjysy Ahura Mazda bu gin &leme dirilik
paylayan Mukaddes Kini tazeden yaradyar, gys gutaryp yaz
gelyar, ahli janly-jandarlar, oOsumlikler diriligin yenip
bolmajak hyjuwy bilen josa gelyar. Galyn oguz ilinde-de
Koneden Tazani yaradyan Mahir Hudayyn sanyna toy-bayramlar
guralyar, hic hacan 6c¢meyan Mukaddes Alawy belentden yakyp,
onun dasynda raks oynalyp, aydymlar aydylyar. Toy lybasyny
geynen ogquz yigitleri ucganaklap, sycrap duran bedewe
dényarler, bu giin! Yaz lybasyny geyen oguz gdzelleri bolsa,
siyniup-sarkyp, suwa inyan sahra jerenlerine kybapdas, bu
gin!..0Obamyzyn kyrk yigdi bolup, birek-birek bilen baslesip,
seylebir raks oynadyk, seylebir raks oynadyk, c¢al basym!
Gyzlar dagy sulmurap, syr bermedik bolan bolup dursalar-da,
her gayra yer depenimizde, ylreklerinin ortada yanyan Mukaddes
Alaw deyin towsup gidyandigi duruslaryndan bildirip durdy!
Temmuz seysin gyzy Gilnazin bolsa gabak astyndan gozi mende!
Wa-a-ah, cal basym, GiUlnazin goézlerini diysene! 0l gézler
seylebir g6z welin, g6z dagam dal-de, gozlerin gézi olar!
Gownine bolmasa Gulnazin gul jemalynda sol “g6z” diyip



atlandyrylyan, gosa yyldyzyn deregine Mahur Hudayyn hut 6zi,
6zinin ahli keramaty bilen ornasan yaly!..

Sudur icine sygdyryp bilmeyan duygularyny girlap-glrlap
egismek¢i bolyan dek, yetisibildiginden geplap otyrdy. Onun
so0zlerine distinmeyan mahnet bdéri bolsa, suduryn dyzyna
yassanyp, onun seyle mahriban ysyna, ellerinin eziz yylysyna
meymirap go6zini yumjukladyp yatyrdy. Cal yekemen {icin sundan
0zge lezzetli zat yokdy. Méjek ne 6zinin enesini bilyardi, ne
dogduk siirenini. 0zini diny&d inderen jandar barada onufi afynda
galan birje zat, ol hem 6zlerini dogranynda jan beren enesinif
gapdalynda, beyleki (i¢ dogany bilen g6zleri hem acylman,
calajan bolup yatyslarydy. Sonra bolsa olaryn nayynjar
cynsamasyny esidipmi ya-da basga bir gudrat onun yzsyz-tozsuz
Olip-yitip gidibermegine yol bermedimi namemi, su gapdalynda
oturan sudur—-malyny bakyp yoren copanjyk Syrak gelip, olaryn
yatan sirenlerine giripdi. Olaryn dordisini hem 0zinin bir
dowim corek salnan torbasyna salyp Oylne alyp gelipdi. Emma
Syragyn yhlas bilen idi-yssywat etmegine garamazdan cal
yekemenin gowsajyk bolup dinya inen doganjyklary iki-ic¢ gunin
icinde yzly-yzyna jan beripdiler. 0l bolsa adamlaryn aydysy
yaly “itjanlylyk” bilen, yasaysa cyr-cytyr yapysyp, diri
galypdy. Sondan son hem cal yekemeninh ene hokminde-de, dogan-
uya hokminde-de bar bilyan jandary, su gapdalynda yzyny Uizman
geplap oturan Syrakdy. Syrak mojegin yerin ylzinde yeke-tak
hossary hem in kiysegli ylrekdesidi.

Birnace yyllap eklap, seredip, ese-boya galdyranyndan sonra
Syrak cal yekemeni obanyn itleri bilen onusmayandygy sebapli
¢co0l-beyewanyn icine eltip, goyup hem gaydypdy. Emma c¢al
yekemenin yiregi gysyp, ol enceme menzil yoly sokiip, ertesi
gin yene-de Syraklaryn isiginde peyda bolupdy. Sonda eyyam
jahyl cykyp, murty taban Syrak cal yekemeni bagryna basyp
garsy alypdy. Emma eyyam sol giinin oylesi cal yekemen yene-de
ozline pitjin atmaga het eden obanyn dayaw kopeklerinin biri
bilen salsyp, tasdan onun bogazyny ceynapdi. Sonda-da obanyn
beyleki itleri hem ol kdpege komege gelip, c¢al yekemeni
alarladyp baslapdylar. Eger-de Syragyn garry atasy yetisip,
itlerin ustine suw sepmedik bolsa onda cal yekemen sol



sowesden aman sypmaly daldi. Ony tiyt-miyt etmelidiler.
Sondan son indiden beylak cal yekemen lc¢in ynsanlaryh arasynda
orun yokdugyna onun 0zi hem disindi, Syrak hem. Onson olar
hoslasdylar. Cal yekemen Syraklaryn obasyny terk etdi. Emma
cal yekemen 0zunin ebedilik dusmanlary-itlerden doly obadan
gaty uzaklasyp hem bilmedi. Kiiren oba golay sazakly oyda
mesgen tutundy. Sondan bari hem Syrak ikisi gunde bolmasa-da
glinasadan dususyardylar. Cal yekemeni goren batlaryna tanayan
kiren obanyn awcylarydyr, c¢opanlary bolsa ona asla
batyrynmayardylar. Hemmeler uldc¢in c¢al yekemen “Syragyn
borisidi”. Sunun bilen hem gep gutaryardy. Elbetde “siri
agsaksyz bolmaz” diyleni, yéne zanny halal oguzlaryn icinde
0zganin, onda-da taypadasynyn zadyna el gatmaga ynsaby catjak
kisini tapaymak juda cetin isdi. Mojek hem 0z gezeginde
ynsanlary ynjytmayardy. Obanyn, copanlarynh mal-garasy bilen
onun isi yokdy. Dayaw, glyjermen bdéri minneti ayaklaryndan we
awcylyk ukybyndan cekyardi. Her gije esli menzil asyp, ya dag
julgelerinde otlap-suwlayan jerenleri awlamaga ugrayardy, ya-
da tirkmen sahrasynyn tikeniksiz awlaglarynda agyp-donip yoren
saygak surilerinin yzyny calyp gidyardi.

Gowninde josup duran satlygyny geplap egsip, sonuna cykyp
bilmeyan, Syrak cal yekemenin yanynda kan oturdy. Lezzet bilen
gozini slzlup, dyzyny yassanyp yatan mahnet mdjege Gulnazin
gozleri hakynda, gindizlerine kolden c¢ykan guba gaz deyin
sagrysyny caykap, suwa gidisi hakynda, munlerce yyllar bari
topragyn gaymagyny seyle owadan gyzyn yorap bozmandygy hakynda
glirriun berdi. Gijelerine yatanynda Gilnazin guljemalynyn ay
deyin, ahli duyslerinin asmanynda dogyandygy hakynda-da glrrin
berdi. Eger gerek bolsa Gilnaz lc¢in elini Ahura-Mazdanyn
Mukaddes Alawynyn gursagyna sokup, onun koOz-jigerini
gysymlamaga tayyardygyny hem aydyp berdi. Yiirekdes hemdeminifi
bir sOzine dislinmese-de onun sesini difnlemekden lezzet alyan
cal yekemen bolsa meymirap yatyrdy.

Geplap-geplap yadanyndan sofira Syrak ahbetin, méjegin gazan
kellesini elleri bilen owkalasdyryp, hoslasdy-da oba tarap
gaytdy. Onun yzy bilen senkildap ugran cal yekemen bolsa
birsellem yoraninden sonra niyetinden dandimi ya-da yene-de



esli yol sOkip obanyn cetine baryp gaytmaga yaltandymy namemi,
biraz yéraninden son yzyna dondi. Syrak bolsa oba baranyndan
son, assyrynlyk bilen isigin ensisini galdyryp, oOylerine
girdi-de, disegine gecen badyna suyji uka gitdi.
Ustiine nenefisi ayylganc howpui abanyandygyny duymayan tutus
kiiren oba hem edil Syrak deyin agyr ukuda yatyrdy..

XXXXX

.Mojek gic¢ yatandygyna garamazdan hemisekisi yaly saba bilen
oyandy. Sireninden cykdy. O0f penjelerini yere diredi-de,
gerindi. Heniz yagtylmadyk alagaranky asmana tumsugyny
goterdi-de, howany uzyn-uzyn ysgady. Howadan yakymsyz bir
zadyn ysyny alan bori, senrigini yygyrdy. Ol bu yakymsyz ysyn
namanifi ysydygyna disinip bilmedi. Yene-de howany ysgady.
Howadan birtopar yanyk zatlaryn dirisde bolan ysy gelyardi.
Mojek bir erbetligi syzyp, tisginip gitdi. Ol name Uc¢indir
howsala dusup, kiren oba garsy guyjlinde baryny edip, ylgap
gaytdy. Ala-hasyrdy bolup obanyn cetinden inen mdjek goryan
zatlaryna has hem howsala diisdi. Ol badyny saklaman, yanyp,
kil bolan oylerin tegelenip, garalyp duran uysmeklerinin
denesindenden ylgap gecip barsyna Syraklaryn oylerine yetmage
howlukdy. Dem salymda garry sowut agajyndan on-on bas adim
daslykda, ep-esli bolup yatan kil Uysmeginin yanyna yetip,
saklandy.

Sowuk gijelerde toérindaki ojagynyn gapdalyna atylan koéne
kecanin ustinde yylynyp yatan oyunin kil UGysmegi bolup
yatysyna am-sam bolan bori, name lc¢in beydyandigine hem
disiinmdn, bogazynda gaynadyp hyfirandy. Yeke pursat sermisal
bolup duranyndan son hem tumsugyny yere degrayjek-degrayjek
bolup, car-towerekde alakjap baslady. MOojegin bolsy namedir
bir zady, has takygy kimdir birinin yzyny-ysyny agtaryana
calym edyardi. Birdenem cal yekemen obanyn ortasyndaky, oten
gije Syrak dagynyn yhlas bilen kist depen Mukaddes Alawynyn
sowan kiluinin yanynda togtady. Tumsugy bilen yer gazayjak
bolup, sol yerini ysgasdyrdy. Sofnra tumsugyny goterip howany
hem uzyn-uzyn ysgady. Bada-badam yangyndan son haraba ddnen



obanyn gunbatar cetine tarap senkildap ugrady. Indi onun
senkildisinde we hereketlerinde hic¢-hili howsala, aljyrannylyk
ya-da howlukmaclyk yokdy. Onun bolup barsy arzyly awunyn yzyny
calyan hakyky awcy yyrtyjynyn hereketleridi. Cal yekemen hig
bir zadyn yanynda aginman, hic¢ bir zada Unsini sowman, goOnigen
ugruna atylan peykam yaly bolup, yyrtyjynyn tebigy awmezek-
irmezek-yadamazak caltlygy bilen senkildap baryardy. Ol obanyn
cetine c¢ykanda harabanyn icinde g6zgyny halda casysyp yatan
haywan-u-ynsanlaryn yslanyp ugran jesetlerinin porsysyna gelen
sagallaryn surisi ona gabat geldi. Sagal ordasy on-on bas bas
bardy. Ac¢ sagallaryn himer bolup syrtarysyp durmaklary
dasyndan goreni eymendirjekdi. Emma cal bori goya 6z yolunda
aclykdan yana ankasy asan, wagsy-maslykcylaryn sirisi dal-de,
bir oynam goyun uUysup duran yaly, gyyaklaryny syrtardyp, goni
olaryn Ustunden gaytdy. Koéplikkaler hernice ekabyrsyrasalar-
da, sagallar ustlerine garsy gozsuz batyrlyk bilen okdurylyp
gelyan, doéw yaly mahnet, cal ajalyn yoluny kesmage milt
etmediler. Cal yekemen olara yakynlasanda onun yolundan
silglinin Urken juyjeleri deyin, car tarapa pytradylar. Bori
olaryn denesinden hem saginman gec¢ip O6tagitdi. Indi
yurekdesinden nysan tapan cal yekemeni dine ajal bu baryan
yolundan saklap biljekdi.

XXXXX

. Oten agsam calnan sansyz gamcylardan yafia yagyrnysy awy-
zerzaw bolup, syzlap duran Syrak, suwsuzlykdan tebsiran
dodaklaryny, gurap, cisen dili bilen yalady. Ukusyz gozlerini
sizup, yadaw adimler bilen her yerden bir gadam basyp barsyna
ogrynca yzyna garady. Dabanyny sidirdip gelyan iki sany
atlynyn yzyndan gorinyan minden agdyk atlydan ybarat, ymgyr
alamancy-lesgere g0zi disende Syragyn yene-de erbet yiliregi
gysyp gitdi. “Nejisler! Kakam gorguli bilen ejem pahyr,
jigilerim bu allajylaryn haysysynyn jyzasynyn pidasy bolduka?”
Bu pikir anyna gelende Syragyn kalbynda O0ten agsamdan bari
guduzlan kopek deyin ulukjyn acyan matlap yene-de mowg alyp
goterildi. “Wah, yensame Owrilip, iki bokenimde yzymdan gelyan



nokerin atyna atlanaryn! Boynundan dolap, yeke ganranymda hem
onun boyny ofrulyar. Onson onun gylyjy elime ileninden son
olar aynalyp, gursagymdan peykamy sancyancalar, ya-da
jyzalaryny goneldip, ustlime at goyyancalar, in bolmanda (g¢-
dort sanysynyn janyny Ebedi Tumligin Hoékimdar-Hudayy, Ahura-
Manyfi salygyna iberip vyetismenmikam?! Yetisméyenimde-de
yitirjegim name?! Bolmanda yagynyn sitlsadynyn hol ayagujunda,
gyrnak edilip, yat illere, binamyslykdan we wejeralykdan doly
ykbaly pesges bermek Uc¢in, sirlip baryan beyleki nacarlaryn
arasyndaky Gllnazin “binamys sen, donik sen” diyip, iyip
baryan nazaryna-ha go6rmersin.” Emma bu kiysegli matlap
konlinde O6r¢ alyp ugran badyna, parasadynyn sowukganly owazy
onuft gaynayan ar-namysyna basalyk berdi. “Yeri seyle etdifiem-
da, onson gazanjagyn name? Iki-li¢ sany dusmanyn janyny alanyn
bilen name, bu ymgyr allajy lesger yolundan daner oydyarmin?
Beydenin bilen in barkisi, oOten agsam gapyl basan yaga
gaytawul berip, gurban bolan mahribanlaryn, obadaslaryn aryny
hem alyp bilmersin. Gayta bu allajylar seni 6z nayzalarynyn
ujuna kebap ederler-de, tiirkmen ilinin dinyeden bihabar yene-
de bir obasynyn Ustine ajal hem weyrancylyk tupany bolup
inerler. Yene-de senifi aksakgally kyblain deyin gojalaryfi, ak
sacly kaban deyin ejelerin, gara galpak inilerin deyin
oglanjyklaryn, mele gulpak uyajygyn deyin gyzjagazlaryn al
gany bilen Hudaylaryn nazar salan tirkmen topragyny
suwararlar, onlUp-o6sen Oyun deyin oyleri talap, odun yalmawuz
demine bererler, yene-de bir parahat tirkmen obasynyn toérinde
sugla sacyp yanyan Mahir Hudayynh Mukaddes Alawyny sondiirip,
Ahura-Manyn zulumynyn dabaraly sagalanynda ajal raksyny
oynarlar. Ondan-a gowusy, goy yzyma dissiinler! Goy, naletsinen
yagy ynansyn! Goy ynansyn, tirkmen-oguz ilinde men dek donigin
tapylyp, 06zlerinin indiki turkmen obasynyn (Gstini gapyl
basmaklary Uc¢in buljum yodalar bilen eltjekdigime, goy
ynansynlar! Men bolsa bulary yzyma disurer gider bararyn! Kok
babam Dib yabgu hanyn, Diyp babam Oguz hanyn babadasy-Garagum
hanyn salygy juda gindir, ejize ganym nagehanlar! Hemmanizin
maslygynyz yerleser! Garagum hanyn gursagynda siz deyin gana
suwsanlaryn jesetlerini gemirmage ac¢ sagallar juda kandir!



Parahatcylygyn ynlasy bilen yasayan oguz-tiurkmenlerin ustine
golunyz yaragly gelendiginiz Ug¢in sagallara sam bolarsynyz
sagallar!”

Bu pikirler kellesinde aylanyp ugranyndan son Syrak birhili
kosesdi-de, yene-de assyrynlyk bilen yensesine garanjaklady.
Sofnam gozlerini goOterip, slUyr depesini desip gelyan gine
tarap, ellerini kolegeledip seretdi. Agyr lesgerin dik
depesinde lowurdap duran gin, yaz basynda nowruz ertesinin
mylayym ginine menzeman, Oten agsamky ddéken bigina ganlary
ucin gazaplanyandygyny dusman lesgerine ayan etmek isleyan
yaly, yakyp-yandyryp gelyardi. Oten agsamdan bari agzyna nem
degmedik Syrak tesnelikden yana ankasy asyp gelse-de:
-Keramatly Kin Hudayy, Ahura-Mazda! Goy senin alem-jahandan
Ahura-Manyn zulmat tinligini kowmak Ulcin déreden, Gudratly
0dun—Kiin, has-da beter tutasyp, lowurdap, bu c¢ol-beyewany
yanyp duran dowzaha o6wiirsin! Yagty dinyd binyat eden Adalatyn
hatyrasyna, Tanrym, bizi epgegin bilen gowur, jowzan bilen
yandyr! Goy, bu allajylar pallerinden tapyp, su akyp duran
cageligin icinde hemiselik galsynlar!-diyip, pysyrdady. Sondan
son onun adim ursy hasam merdemsilendi.

Seydip dusman lesgerini yzyna dislrip barsyna Syrak yakyp-
yandyryp baryan gin O0yleden agyanca yoredi. Dusman lesgerinin
Syraklaryn obasyny gapyl basanyndan son ansatjak olja agzy
tagam tapyp, nebsi otugan lesgerbasysy hem, bahymrak indiki
bihabar obany duydansyz basyp, oljalamak maksady bilen, 0z
atlylaryna dem-dyn¢ almaga-da idin berman, sol onufh yzyna
diisdi bardy. Emma gin 6yleden agandan sonra oten gijeden bari
kirpikleri kaklysmadyk, argyn atlylaryn arasynda narazy hysy-
wysy kopelip ugrady. Lesgerbasy ayak cekip, az salym hem bolsa
lesgere dync bermese bolmajakdygyny duydy. Ol caklanja sazak
jenfieljiginif yanynda at basyny cekmegi buyurdy. Yygyn
saklandy. Oy yaly tegelenip duran sazagyh koélegesinde ofia kece
atdylar. 0t yakylyp, tunce goyuldy. Dislegin az wagtlykdygy
yglan edilendigi sebapli yygynyn atlylary nahar atarynmakdan,
elli bizar gecip, horjunlarynda bolan gaty-guty azyk-
suwluklary bilen garbak-gurbak edindiler-de, atlarynyn eyerini
hem ayyrman, tapan-tupan yerlerinde nayzalaryny yere dikdiler.



Ustiine yapynjalaryny, halatlaryny atyp saya etdiler-de,
siyndiler. Syragyn eline hem “yolbeletligi” Uc¢in gunan
gyzgynyna yslanan mytarany hem-de sapbatdan sahel uly zagara
bolegini tutduryp suwdan ganmaga we gurplanmaga mumkinc¢ilik
berdiler. Emma Syrak icmedem-iymedem. Argyn sakc¢ylarynyn o6zini
insden dislirendiklerinden peydalanyp, yesir nacarlaryn yanyna
howlukdy. Olar doért sanydylar. Ddérdisi hem yas gyzlardy.
Solaryh biri hem Giilndzdi. Yasayjysynyh sany bés yiizden gecyén
kiiren obadan Syragyn 6zi bilen gosup sananynda, dine su bas
adam diri galypdy. Galanlary rehim-sepagatyn namedigini
bilmeyan yagynyn pidasy bolupdy.

Syrak assyrynlyk bilen ahlisi bir ylpe kokerilgi, ylzlerini
sallasyp oturan gyzlaryn yanyna yakynlady. Elindaki mytarany
ilkinji nobatda Gulnaze zatdy.

-Al, ic¢ Gulnaz, sonra gyzlara-da gecir!-diyip pysyrdady. Sol
wagt hem Gulnaz onun garasmadyk hereketini etdi. Ol gazapdan
we yigrencden yana lowurdap, Onkilerinden hem owadan,
ozunecekiji bolan g6zleri bilen Syragy yakyp-yandyrayjak bolup
dikanlady-da, onun uzadan mytarasyny pyzyp goyberdi:

-GUmuni cek, haram dénuk! Senin deyin naletkarde-namarda yhlas
edip ukusyz geciren gijelerim basyny iysin, Hudayym! Owalbasda
Keramatly Ahura-Mazda doredende mertligin hem wepadarlygyn
layyndan eylenen, zanny arassa oguz-tirkmende senin deyin
watanyny satan haramy dorar diyseler, su hyzmatyny edyan yagyn
gyljyndan pahyr bolan gérguli enen-atan hem ynanmazdy.
Haramylygyny duyan bolsa, syzan bolsa ejen pahyr sen nejisi
sallancagyfida bogup 6ldiirerdi. Yok bol yanymyzdan, iflis! Ar-
namys Ucin, watan lc¢in ulus-il basyny goydy, sen haramy bolsa
kowum-hysyfny gyrgyna beren dusmana tarap danip, 0z haram
janyndan gorkyna, onun gullugynda lonkuldap yorsun!-diyip
Gulnaz jabjyndy-da, tersine dondi. Beyleki yesir gyzlar hem
Syraga barmysyn hem diymediler.

GlUlnazin so6zleri Syragyn kalbyna ot bolup yapysdy. Adalatsyz
kemsidilmegine hatda onun godzine yas aylanyp gitdi. 01
dodaklaryny minkildedip, bu oninde oturan, 0zi uc¢in iki
jahanyn hem bagty, begenji-guwanjy, satlygy hem genji bolan
nazenine 6z “donukliginin” asyl manysyny disindirjek boldy.



Emma das-tOwereklerinde caserisip yatan dusman esgerlerinin
0zlerini yalta Unslulik bilen synlayandyklaryny gdéreninde ol
dilini disledi-de, yuwdunyp ondy. Sonam yerinden turdy-da,
Gilnaz dagynyn yanyndan cete c¢ekildi. Asak cokip, gara basyny
gujaklady. Sol pursadam onun hakydasy ynsan hakydasyna
mahsuslykda oOten agsamky pajygaly wakalary janlandyryp
baslady.

Syrak dana yakyn: "Hay, yow basandyrla-how, Tirkmen!” diyen
jynssyz cakylyga allanicigsi bolup oyandy. Turan badyna hem
duldan asylgy gylyjyny alyp dasaryk topuldy. Emma goly nayzaly
kakasy ondan onlrti isikden c¢ykmaga yetisdi. Cykan badyna-da
inlap gelen peykam gursagyndan cumip, bosagada gurpuldap
gaytdy. Ikinji peykam bolsa kyblasyna tarap c¢ak yyrtyp
okdurylan kabesine nesip etdi. Yeke pillede basynda ahyrzaman
gopan Syrak bolsa mahribanlarynyn dstinden atlap gecdi-de,
sowese okduryldy. Ofiinden c¢ykan ilkinji dusman atlysy onuf
gylyjynyn gurbany boldy. Sondan sonra onun atyna atlanan Syrak
ikinji garsydasyna tarap okduryldy. Sol wagtam dusman
kemancylarynyn obanyn cetinde durup atyan, otly peykamlaryna
oylerinin lowlap tutasyp, gyzyl-ot bolup yanyandygy go6zinin
gyytagyna ildi. Jigileri yadyna disen Syrak galan ahli zady
unudyp, ala-burugsy bolup yanyan oOylerine tarap topuldy. Emma
“suwlap” boynundan ilen kement ony o6ylerine yetirman,
ayaklaryny lzeffiden goparyp alyp, yere zyhdy. Yere disen
badyna hem gylyjyn sapy bilen yensesine urlan urgy ony
senseletdi. Hacan-da 06ziine gelende bolsa ol eyyam 06zi yaly
dusman kemendine ilen Gillnaz bilen beyleki l¢ gyzyn yanynda
ylipe kokerilgi, guma bulasyp yatyrdy.

Sonda Syrak 0z gapdallarynda ylizbasylary bilen geplesip duran
dusman serkerdesinin gepinden, onun 06zini gylycdan gecirmegi,
sofnra bolsa golaydaky, indiki tiirkmen obasyna tarap atlanmagy
buyuryandygyny, onatlylaryn yilzbasysynyn bolsa tirkmenlerin
sOwesin arasynda o0zlerinin yolbeletlerini o6ldirendiklerini
aydyandygyny esitdi. Syragyn any oran calt isledi. Ol
bolsundanam beter dyzanaklap, sirin jany ucin kalbyna wehim
disen namartlaryn namardy deyin, dusman serkerdesinin atynyn
ayaklarynyn astynda togalanyp, 0zinin janyny almazlygy dilap,



yalbaryp baslady, sesini titredip, sakawlap, eger janyna
degmeseler olar ug¢in islendik zady etjekdigini, ahli turkmen
oba-kentlerinin lstini oslagsyz basar yaly, in bir saklawsyz-
garawsyz yollary gorkezjekdigini, dine sirin janyna degmeseler
bolyandygyny aydyp, aglamjyrap baslady. Syragyn soOzlerine,
onun bolsuna senrigini yygryp duran dusman serkerdesi-ha dal,
hatda ony yigren¢ bilen synlayan Gilnaz dagy hem ynandylar.
Seydibem obalarynyn soéndirilen Mukaddes Alawynyn yanyndan
Syragyn “donukliginin” yoly baslandy.

Gara basyny dyzlarynyn arasyna salyp oturan Syrak Gulnazin
duzlap-dograp, iyip baryan, yigrencden doly so6zlerini icginden
onlarca sapar gaytalayardy. Her gezek gaytalanda hem onun
atylyp yerinden turup, car towereginde caserisip yatan
ganalgylylarynyn gabat gelenini kercesdirip baslaberesi
gelydrdi. Yéne disini gysyp, zordan saklanyardy.

“GUmini cek, haram donuk! Senin deyin naletkarde-namarda yhlas
edip ukusyz geciren gijelerim basyny iysin, Hudayym!.. Gimini
cek, haram doénuk! Senin deyin naletkarde-namarda yhlas edip
ukusyz geciren gijelerim basyny iysin, Hudayym!.. Gimini cek,
haram donuk! Senin deyin naletkarde-namarda yhlas edip ukusyz
geciren gijelerim basyfny iysin, Hudayym!.. Wah, janyna-goézine-
basyna doneyin! Doneyin sana, mahribanym! Sen bir ine seydip,
yagynyn bogazyny ceynap Olmezlik Uuc¢in Ozime gilzap berip,
olaryn onudne disup barmagymyn mana nenensi kyn disyandigini
bir bilsedin!”

-Atlanyn!-diyen ses yanlanyp gitdi-de, Syragyn pikirlerinin
arasyny boldi. Agyr lesger az salymda jemlenip, cuslandy-da,
yene-de yola disdi.

XXXXX

.Cal yekemen eyyam dordilenji gin irginsizlik bilen, lesgerin
yzyny calyp senkildap baryardy. 0l obadan c¢ykyp gaydan sol
glindnin o6ylani Syragyn online dusup, gumun jimmisine tarap, hic
kimin dolanmajak yoly bilen alyp baryan lesgerinin yzyndan
yetipdi. Ydéne dasy garawully yiirekdesinifi yanyna yakynlasyp
bilman, garaba-garaba olarynyn yzyna disiup gelyardi. Dine



kamahal ajyksa az wagtlyk yolundan sowulyardy-da, tapan-tupan
awy bilen yirekselik edinyardi. Ote suwsasa bir sazagyf
kolegesine gecgyardi-de, yakyp baryan caganin ylzini peselap,
0l caga bagryny berip yatyardy, son hem ep-esli aralyga giden
lesgerin yzyndan kowup yetyardi.

Syrak bolsa 06ziini gamgy bilen saygylap gyssayan serkerda “Ine,
yene-de azsalymdan obanyn ustinden baryarys, hol hellewlap
gorinyan depanin anyrsynda oba bar!” diyip yalan so6zlap
barsyna, indi halys entap baslapdy. Ol yranyp zordan yorap
baryardy. Indiki oba calt yeteris diyen pikir bilen, ilkinji
ustinlikden basy aylanan atlylar, azyk-suwlugy artykmac yuk
hasaplap, yanlary bilen sahelce géteripdiler. Sonun udc¢in hem
eyyam su gun irden dusman atlylarynyn iki-yekesinifnkide
bolaymasa, galanlarynyn mesikleridir-mytaralary tankyrapdy.
Atlary hem suwsuz halys cokip ugrapdylar. Atlylaryn arasynda
eyyam iki-yeke oO0kje ogurlap, yzyna dolanmagyn gamyny iyyani
hem bardy. Emma yzlaryna dolanayyn diyenlerinde-de lesger indi
yzyny tapjak daldi. Dusman serkerdesinifn bolsa o6nlerine disup:
“Su gun guslukda col-beyewanlykdan c¢ykarys, glinortan c¢ykarys,
oylan cykarys” diyip baryan Syraga gahary gelyardi. Onun bu
naletsinen ziwwetdin hem ildeslerini satan donigi naler capyp
taslasy gelyardi. Yoéne beytse yza-da o6fe-de yol tapman, bu
ymgyr c¢Ol-beyewanyn icinde iki jahan owarrasy bolup galaryn
oydip gorkyardy. Yenil oljanyfi yzynda tikeniksiz yérisin
dordilenji gini diylende, o6ylan, dusman serkerdesi o6natlylaryn
yluzbasysyny vyanyna c¢agyrdy-da, Syragy yanyna getirmegi
buyurdy. Diynden bari Syragyn o0zlerine hile salandygyny anyp,
0z serkerdelerinin akmaklygyna ic¢i tutap gelyan yilzbasy bu
buyrugy hoéwes bilen yerine yetirdi. Ol g0z acyp-yumasy salymda
Syragy idenekledip alyp geldi.

Ona bolan yigrenjini saklap bilmedik serkerde gamcysyny
bulaylap, ony yuzikessir urup goyberdi:

-Sen, gurcuk! Bizi nira getirdin?!

Gamcynyn urgusyna yokarky dodagy capylan Syrak, dodagynyn
ganyny yalady-da, yere tiykirdi. Sonam umytsyz g6zlerini das-
toweregine aylady. Das-téwerekde Garagumun yanyp duran Urgin
cagesi deniz kimin tolkun atyp, howurly salgym ummany bilen



hemme zada albay salyp, g0zyetimden gézyetime cenli yayylyp
yatyrdy. Bu dowzahdan ¢ykmagyn yoluny indi dusmanlar-a dal,
hatda Syragyn 6zi hem tapjak daldi. Syrak maksadyna yetipdi.
Onun kalby kanagatlanmakdan doldy. Goézleri sohlelenip
gitdiler. Syrak buysancly basyny dik tutup, dusman
serkerdesinin goni garacygyna dikildi-de, gyjytly ahende:
-Hokimdar, janyma degme! Hol salgym atyan depanin anyrsynda
sizin hemmanizi titjar bay etjek, ansatja oljalary sizin ug¢in
saklap oturan, dinyeden bihabar tiurkmen obasy kiren tutup
yatyr!-diydi.

Syragyn bolsuna dusman serkerdesinin any, at depen yaly,
sersip gitdi. Iki-uU¢ gun mundan ozal ayagynyn astynda
togalanyp yalbaryp, rehim dileyan gurcugyn deregine ajalyny
boynuna alyp, garacygyna dikilip duran, epilmejek-dowilmejek,
nazarkerde blrgidi goryandigine serkerde ynanmady. Oslagsyz
owriulisikden yana aljyran serkerde Syragynh jogabyny bermek
ucin kimdir birinden haray g6zleyan dek car yanyna gobzlerini
alakjatdy. Sol pillede ol 0Ozunin tutus gosuny bilen yolsuz-
yodasyz ¢Ol-beyewanyn icinde durandyklary hakyndaky ajy pikir
onun bagryna ot bolup yapysdy. Dusman serkerdesi dine su
pursat bu oninde basyny dik tutup duran merdana yigdin
60zlerini duzaga dislrip, gutulgysyz hem ejirli ajalyn
holtumyna getirendigine disindi. Alac¢syzlykdan vyana
janyyangynlyga yiz uran serkerde birden 06zi iUc¢in hem yakymsyz
esidilen serray sesi bilen:

-Saygylan, haramzadany! Sayyp-sayyp oldirin, ahtiyalany!-diyip
jynssyz haykyrdy. Onun gygyraryna mahetdel das-toweregini
gallap duran atlylar Syragyn ustine yerli-yerden topuldylar-
da, ony gamcynyn astyna aldylar. Dumly-dusdan depesine yagyan
gamcy urgularyndan yana Syrak yegserilip, asak cokip baslady.
Yzly-yzyna degyan zarbalara, birnace gin bari ac¢-suwsuz,
epgegin astynda yol soOkip gelyan Syragyn essi ayyldy. 01
tasdanam husundan gidip yykylyardy. Sol middetde birdenka go6ze
owrulip, Syragyn basynda gopyan tomasany synlayan lesgerin
depesinde inini tikeneklediji “uwwuldy” yanlanyp gitdi.
“Uwwuldy” yanlanan badyna, atlar tazygyp, gozgalan tapdylar.
Bada-badam lesgerin sol yizindaki cage alanynyn anyrsyndan



atylyp cykan apet cal yumak, 0zini yokaryk zyndy-da, heniz
namanin-namedigine diisinmage yetisman, Syragy saygylamaklaryny
bes edip, analyp galan atlylaryn birinin gersine hopba boldy.
Beyleki atlylar 0Ozlerini dirsemage yetismanka-de bokurdagy
ceynelen atly agyp eyerden disdi. Dessine-de cal yekemen
topulyp, atlylaryn ortasyna, yere coken Syragyn gapdalyna
o0zuni oklady. Gyyaklaryny syrtartdy-da, hynranyp, ylrekdesini
saygylamaga het eden atlylara haybat atdy. Mojege gozleri
disen atlaryn gorkudan yanha heyyaty baslaryndan ucup, car yana
dagadylar. Ustlerinddki atlylaryn:

-Albassy-da, albassy!-diyen gykylyklary bolsa tutus lesgeri
dowla saldy. Onyanca Syrak hem ayaga galdy-da, yesir gyzlara
tarap okduryldy. Cal yekemen hem onun yzyndan galmady. Elbetde
Syrakda 6ziini ya-da gyzlary bu giden dusman lesgerinin icinden
aman alyp c¢ykaryn diyen tama yokdy. Emma ol dowla disen
dusmanyn az salymlyk basagaylygyndan peydalanyp, in bolmanda
gyzlaryn bir-iki sanysyna 1Uurgun cagelige tarap gacmaga
mimkin¢ilik bermek isley&drdi. Ydéne Syragyfh bu niyeti pasmady.
Aynalyp yetisen dusman serkerdesi bada-bat azmly buyruklar
bilen atlylaryny tertibe salyp baslady. Muny goren Syrak
turkmen sowesijilerine mahsuslykda, dessine hereketini
uytgetdi. Golaydaky atlylaryn birine garsy topuldy-da,
méjekden gorkusyna bas bermeyan atyna erk etmek bilen ber-
basagay bolup, Syragyn o0zine hijim edyandigini gérmedik atlyny
atdan agdardy. GO0z acyp yumasy salymda hem onun arkasyndan
sagdagyny hem yayyny sypyryp, alyp, yakyndaky alanyn cir
basyna dyrmasyp ugrady. Demini dirsemanem alana c¢ykdy-da,
keymir yaya okuny doldurdy. Bir peykamy hem eline aldy-da,
yayyn kirsini dartyp, peykamyn ujuny dusman serkerdesine tarap
gonuledi.

Sahel pursadyn icinde bolup gecen bu yagdaylara hayrany-
serasyma bolan dusman serkerdesi lesgerini tertibe salmak Uucin
buyruk yzyna buyruk sunsuryp dursuna, birdenka depanin ustinde
0zline garsy peykam gezap duran Syraga g6zi disdi. Ony bada-bat
sagga der basdy. 0z duran yeri bilen Syragyn arasy ep-esli
bolsa-da serkerde onun peykamynyn ujuna 6zinin gutulgysyz
ajalynyn minendigini ikugsyz duydy. Sebabi ol tirkmenlerin



mergenligine juda beletdi. “Kirsi sypdyrdygy gutaryar!” diyip,
icinden ahli hudaylaryna birden yalbaryp baslan serkerde
gymyldamaga gorkup, donnara-dasa owrildi.

Sol wagtam onun janyny halas eden sawlik bolup gecdi. Eyyam
diyn Syragyn hilesini yoran Gilnaz, halden bari Syragyn
goparyan oynuna seredip, lam-jim bolup dursuna su pursatda
tolgunjyny saklap bilman, gygyryp goyberdi:

-Gagsana, mahribanym! MOojegin bilen basyny gutar ahyry!
Arzylysynyn dilinden sypan “mahribanym” soézine Syragyn birhili
sinni gowsap gitdi. Ol O6zlUni yitirip, yayyn kirsini sypdyryp
goyberdi. Howlukmac¢ atandygy sebapli hem peykamy sowa gecdi.
Ikinji peykamy yaya salyp atyanca bolsa dusmanlaryn atan
sansyz oklary onun hem cal yekemenin endamyna sanjyldylar.
Syrak sonda-da yayyndaky peykamyny dusman atlylarynyn birinden
cenap atdy-da, dine sol atlynyn bogazyndan peykam sumip,
eyerden yykylandygyny goreninden sonra, bir yanlygyna agdy.
Onun agzyndan gan geldi. Ol cal yekemenin 6z gapdaljygynda
janhowluna titrap-titrap jan berendigini gorup, gozlerini
yumdy. Syragyn bada-bat demi sogruldy.

Olaryn yatan depesine yerli-yerden topulysyp gelen dusmanlar
mojek bilen Syragyn dasyny galladylar. Anyrdan dergazap bolup
gelen dusman serkerdesi mOojegin denesinde ayak cekdi-de, yere
taykurdi.

-Bu méjek bilen méjek cagasynyn kellesini alyn-da, sol yesir
gyzlaryn onine oklan! Bu naletsinen bizin barymyzyn basymyza
musallat inderdi!-diyip buyruk berdi. Hyzmata gayym, ilgezik
nokerlerin biri serkerdanin buyrugyny bejit yerine yetirmage
howlukdy. Emma ol ndker gylyjyny c¢cykarmaga yetismedi. Ony
onatlylaryfi ylzbasysynyi gazaply nazary togtatdy. Yizi efisép
duran ylzbasy:

-Ahli Tafirylaryfi Mukaddes atlaryndan kasam edyarin! Eger-de
kim-de kim 6z watany lic¢cin serinden gecen su gercek tlirkmenin
jesedini masgaralap, kulli alemin mertligini wejera etmek
islese, su yerin o6zunde onun basyny alyp, eyerimin
ganjygasyndan asaryn! Eger-de kim-de kim gercek bilen gercegin
arasyndaky dostlugyn O0lmez-yitmez nusgasyny gOrkezip wepat
bolan, su borinin jesedine garsy gylyjynyn ujuny uzadaysa onuf



meydi su c¢Ol-beyewanyn sagallaryna sam bolar!-diyip, gazaply
pysyrdady. Hyrsyz yizbasynyn pysyrdysy ote assa bolsa-da, ony
hemmeler esitdi. Yiizbasynyh aydanyny edip biljekdigine sek-
sibhe yokdugyna disiunen serkerde bolsa onun soOzlerini
esitmezlige saldy-da, depeden garasyny saylamak bilen boldy.
Serkerde gideninden sonra ylizbasy yanyndaky nokerlere Syrak
bilen c¢al yekemeni jaylamaklygy buyrup, depeden disip
otagitdi.

Sondan sonra kan wagt gecmanka-de, watan Uc¢in janyny gurban
edip, tenha 0zi ymgyr dusman lesgerinden ustin cykan gercek
Syragynh agysyny zaryn-zaryn aglap, peryat edyan dort sany
yesir nacary hem 6zleri bilen suyrap, dusman lesgeri sony o6lim
bilen gutarjak in sonky yoluna rowana boldy..

.0ndan bari minlerce yyllar gecdi. Dowiirler aylanyp, zamanalar
dolandy. Eyyamlar uytgap, hennamlar calysdy. Patysalyklar
doredi. Patysalyklar yykyldy. Tirkmen topragynyn ({stiinde
enceme apy-tupanlar gopdy. Sol apy-tupanlar hem watan uc¢in bas
goyan, atlary halkyn hakydasyndan hi¢ mahal O0c¢mejek-yitmejek
gercekleri orta ¢ykardy. Syragyn edermenliginden min yyl sonra
merwli ussa Buka yolbelet hem onun edermenligini gaytalady.
Asyrlaryn dowamynda Syragyn gahrymancylygy tirkmenin in bir
netijeli hem-de sowly sOwes pirimine owridlip, taryhyn jygba-
jyg gerdislerinde turkmen halkyna 0z ustune surnup gelen san
taydan yliz esse agdyk yagyny yenmage yardam berdi. Sebabi
zanny mertlik layyndan eylenen halkymyzyn gursagyndan Syrak
deyin merdanalar c¢ykdylar durdular, c¢ykdylar durdular. 01
Merdanalaryn wepat bolmaklary hem tirkmen topragynda
gahrymancylygyn kékini gyrmady. Gayta gadym dowiirde 6z halkyny
nagehan yagydan halas edip, janyny pida beren, c¢opan yigit
Syrak we beyleki gercekler hakyndaky enelerin agzyndan
esidilen rowayatlar indiki gerceklerin kalbyna ganat bekledip,
olary il-yurt Ucin serden gecilyan taze-taze gahrymancylyklara
galkyndyrmagyny dowam etdi.

“Edebiyat we sungat” gazetinin 2007-nji yylyn 9-njy martyndaky
sany

